
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মুকুট

১৯


রহস্য আছে। শিলা কখনো জলে ভাসে না, বানরে কখনো সংগীত গায় না। বাবা ইন্দ্রকুমার, ঠিক কথা বলো তো, কী হয়েছে। তূণ বদল হয় নি তো?

 রাজধর। কখনোই না। পরীক্ষা করে দেখো।

 ইশা খাঁ। তাই তো দেখছি— তূণ তো ঠিকই আছে। আচ্ছা, বাবা ইন্দ্রকুমার, সত্য ক’রে বলো, এর মধ্যে তোমার অস্ত্রশালায় কেউ কি প্রবেশ করেছিল।

 ইন্দ্রকুমার। সে-কথায় প্রয়োজন নেই, খাঁ সাহেব।

 ইশা খাঁ। ঠিক করে বলো, বাবা— তুমি নিশ্চয় জান, কেউ তোমার অস্ত্রশালায় গিয়ে তোমার সঙ্গে তীর বদল করেছে।

 ইন্দ্রকুমার। চুপ করো, খাঁ সাহেব। ও কথা থাক্।

 ইশা খাঁ। তাহলে তুমি হার মানছ?

 ইন্দ্রকুমার। হাঁ, আমি হার মানছি।

 ইশা খাঁ। শাবাশ, বাবা, শাবাশ। তুমি রাজার ছেলে বটে! মহারাজ, কোথাও একটা কিছু অন্যায় হয়ে গেছে, সে কথাটা প্রকাশ হচ্ছে না। আর একবার পরীক্ষা না হলে ঠিকমতো মীমাংসা হতে পারবে না।

 রাজধর। খাঁ সাহেব, অন্যায় আর কিছু নয়, আমার জেতাই অন্যায় হয়েছে। কিন্তু, তাই বলে আবার পরীক্ষার

	        এই পাতাটি অন্য কোনো ভাষায় উপলব্ধ নয়।

